
Milli sənayemizin artım 
dinamikası davam edir

%X iOin �� a\ında öONΩdΩ ���� miO\ard manaWOıT sΩna\e mΩKsXOX isWeKsaO ROXnXE

Son illər ölkə iqtisadiyyatının əsasını təşkil edən sənayedə yeni 
istehsal müəssisələrinin yaradılması, bu sahədə infrastruktur təminatının 
yaxşılaşdırılması ilə bağlı çoxsaylı layihələr icra olunur, bir sıra 
stimullaşdırıcı tədbirlər həyata keçirilir. Eyni zamanda, iqtisadiyyatın 
şaxələndirilməsi və qeyri-neft sektorunun inkişaf etdirilməsi istiqamətində 
görülən mühüm işlər sənaye sahəsində ümumi istehsalın artmasına səbəb 
olmaqla yanşı, qeyri-neft sektorunun inkişafına da mühüm töhfələr verir. 

Bu baxımdan yola salmağa hazırlaş-
dığımız 2024-cü il də ölkə sənayesi üçün 
dinamik inkişaf dövrü kimi xarakterizə 
oluna bilər. Dövlət Statistika Komitəsinin 

məlumatına görə, cari ilin yanvar-noyabr 
aylarında ölkənin sənaye müəssisələri və 
bu sahədə fəaliyyət göstərən fərdi sahib-
karlar tərəfindən 58,3 milyard manatlıq və 

ya əvvəlki ilin müvafiq dövrü ilə müqa-
yisədə 1,1 faiz çox sənaye məhsulu isteh-
sal edilib.

Hesabat dövründə sənayenin neft-qaz 
sektorunda məhsul istehsalı 0,6 faiz, qeyri 
neft-qaz sektorunda 7,2 faiz artıb. Sənaye 
məhsulunun 64,4 faizi isə mədənçıxar-
ma sektorunun payına düşüb. Cari ilin 11 
ayında mədənçıxarma sektorunda əmtəəlik 
neft hasilatı 3,9 faiz azalsa da, əmtəəlik 
qaz hasilatı  5,9 faiz artıb.

(ardı �-ci səhifədə)

Hindistan  
Cənubi 4afqazda yeni 
gərginlik ocağı yaradır

%X RFa÷ın WörΩdΩFΩ\i  
IΩsadOarın mΩsXOi\\ΩWini  

KΩm dΩ 1\X±'eKOi daúı\aFaT

Ermənistan və Hindistan 
arasında əməkdaşlıq gün-
dən-günə genişlənir. Demək 

olar ki, hər həftə bu istiqamətdə yeni 
məlumatlar açıqlanır. Xüsusilə, son 
vaxtlar hərbi və hərbi-texniki sahədə 
münasibətlərin inkişafı diqqətdən ya-
yınmır. Hindistan hazırda Ermənista-
nın əsas silah tədarükçülərindən birinə 
çevrilib.

Əlbəttə, Ermənistan və Hindistan 
BMT-nin üzvü olan iki müstəqil dövlətdir. 
Onların arasındakı münasibətlərin inkişafı 
ilə bağlı məsələlərə bizim qarışmağımız 
düzgün olmazdı. Ancaq nəzərə almaq la-
zımdır ki, burada söhbət Azərbaycan əra-
zilərini 30 ilə yaxın işğal altında saxlamış, 
azərbaycanlılara qarşı soyqırımı törətmiş, 
işğal etdiyi ərazilərdə olmazın vəhşiliklərə 
imza atmış, 2020-ci ildəki məğlubiyyətinə 
və bu gün sülh danışıqları aparmasına rəğ-
mən, konstitusiyasından ölkəmizə qarşı 
iddialarını çıxarmaqdan imtina edən bir 
ölkədən gedir.

Yeri gəlmişkən, qeyd edək ki, Ermənis-
tan baş naziri rəsmi Bakının ünvanladığı 
aydın çağırışlara baxmayaraq, bu yaxınlar-
da əvvəlki mövqeyini bir daha təkrarlayıb. 
Nikol Paşinyan ölkə konstitusiyasına dəyi-
şiklik edilməsini sülh prosesi üçün vacib 
saymadığını bildirib. Ağ yalan danışaraq 
Ermənistan konstitusiyasının Azərbaycan 
ərazisinə heç bir iddia ehtiva etmədiyini (?) 
deyib. Onun sözlərinə görə, Bakının təz-
yiqi altında (?) konstitusiyaya dəyişiklik-
lərin edilməsi mümkün deyil. “Ermənistan 
konstitusiyasının heç bir müddəası qonşu 
ölkələrə ərazi iddiaları ehtiva etmir. Ermə-
nistan konstitusiya məhkəməsi 2024-cü il 
26 sentyabr tarixli qərarında qeyd edib ki, 
konstitusiyanın preambulasında Müstəqil-
lik bəyannaməsinə istinad yalnız konstitu-
siyanın mətnində əksini tapan müddəalara 
aiddir” – deyə Paşinyan özünün rəsmi “X” 
platformasındakı hesabında yazıb. Hayas-
tan mediası isə bildirir ki, bu bəyanat müxa-
lifət qruplarının və ictimaiyyətin mövqeyi 
ilə üst-üstə düşür, onlar əsas qanunun xarici 
təsir altında (?) dəyişdirilməsinə qarşıdırlar.

Belə bir məqamda Ermənistanın silah-
lanması Azərbaycanda təhlükəsizlik qay-
ğılarının yaranmasına səbəb olur. İrəvanın 
bu addımları ölkəmizə qarşı təhdiddir. Bu 
səbəbdən bizim narahatlığımız təbii qarşı-
lanmalıdır.

Bugünlərdə Ermənistanın Nyu–Dehli-
dəki səfiri Vaaqn Afyan Hindistanın xari-
ci işlər naziri Subramanyam Cayşankarla 
görüşüb. Səfirliyin mətbuat xidmətinin 
yaydığı məlumata görə, görüşdə ikitərəfli 
perspektiv əməkdaşlığın dərinləşdirilmə-
si məsələləri müzakirə olunub. Tərəflər 
ənənəvi dostluq əlaqələri əsasında gələcək 
qarşılıqlı faydalı əməkdaşlığın təmin edil-
məsi üçün tədbirlərin görülməsinin vacibli-
yini vurğulayıblar.

Bu məlumat bir daha göstərir ki, Er-
mənistan və Hindistan qarşıdakı dövr-
də əlaqələri yalnız genişləndirəcəklər. 
Əlaqələrin genişlənməsində, təbii ki, si-
lah-sursat tədarükü məsələləri üstünlük təş-
kil edəcək. 

(ardı 3-cü səhifədə)

Ermənistan 
üçün prioritet 

“soyqırımı”dırsa«
ÖONΩnin WΩKOüNΩsizOi\indΩn 

danıúma÷a dΩ\mΩz

Argentinalı dələduz hüquqşünas, 
Beynəlxalq Cinayət Məhkəməsinin keç-
miş prokuroru Luis Moreno Okampo 
yenidən “fəallaşıb”. O, İrəvanda keçi-
rilmiş “Soyqırımı cinayətinə qarşı” V 
qlobal forumda iştirak edib və səfəri 
əsnasında erməni mediasına müsahibə 
verib. 

Morenonun nələrdən söz açmasına, 
hansı cəfəngiyyatı dilə gətirməsinə nəzər 
salacaq, “Moreno-Melani tandemi”nin 
ermənipərəst mahiyyətindəki təzahürlərə 
diqqət yetirəcəyik. Melani kimdir, nəçidir, 
bu barədə biləcəksiniz. Ancaq əvvəlcə bir 
məqamın üzərində dayanaq. Daha doğru-
su, erməni hiyləgərliyinin üzərində... 

Qeyd edək ki, “Soyqırımı cinayətinə 
qarşı” V qlobal forum Ermənistanın xa-
rici işlər nazirliyinin təşəbbüsü ilə təşkil 
olunub. Halbuki bu ilin oktyabrında quru-
mun rəhbəri Ararat Mirzoyan parlamentdə 
2025-ci il üçün büdcə layihəsinin müza-
kirəsi zamanı bildirmişdi ki, qondarma 
“erməni soyqırımı”nın beynəlxalq aləm-
də tanınması Ermənistanın xarici siyasət 
gündəmi üçün prioritet deyil. O, priorite-
tin ölkə ətrafında sülh və sabitliyin təmin 
edilməsi olduğunu da vurğulamışdı. 

Ancaq indi Mirzoyanın nazir olduğu 
qurum soyqırımı ilə bağlı forum keçirir. 
gzü də “Soyqırımı və digər cinayətlərə 
qarşı erkən xəbərdarlıq və erkən reaksiya 
üçün beynəlxalq mexanizmlərin e൵ektiv-
liyinin gücləndirilməsi” mövzusunda.

(ardı 3-cü səhifədə)

İrəvanın “qeyri-səlis” məntiqi
<a[Xd Ka\Oarın eWniN naWamamOıT NRmSOeNsinin si\asi [araNWerisWiNası
Pis vərdişlərdən qurtulmaq elə də 

asan məsələ deyil. Ortada yüzillərlə for-
malaşmış, bu səbəbdən xroniki xəstə-
lik həddinə çatmış adətdən əl çəkmək 
məsələsi varsa, iş daha da qəlizləşir. 
Həmin vərdişlər kompleksini aradan 
qaldırmaqdan ötrü tibb elminin üsulla-
rı kara gəlmir. Burada hər şeyin izahını 
verməyə qadir elementar məntiqin özü 
də gücsüzdür. Xüsusilə siyasi məntiqdən 
uzaq, səbəb-nəticə əlaqələrinin pozuldu-
ğu “qeyri-səlis” mülahizələr əndazəyə 
sığmır. 

Yəqin mövzumuzun ünvanını təxmin 
etdiniz. Bəli, söhbət dilindən bir söz çıxa-
rıb, ürəyində ikinci sözü tutan, ağlında 
isə üçüncünü saxlayan erməni xislətindən 
gedir. Əgər gələcəkdə sosioloqlara yala-
na, riyakarlığa aid parlaq nümunələr la-
zım olarsa, onlar bu axtarışı XIX, XX və 
XXI əsrlərin yaddaşında qalmış hay qöv-
münün əməllərində araşdırmalı olacaqlar.                                                                                          
“…Məhz ermənilər hər cür bəhanə ilə hay-
küy qoparmaq qabiliyyətinə malikdirlər. 
Onları özgə evinə buraxmadıqda, yaxud hər 
hansı bir hiylələrinin üstü açıldıqda, ya da 
oğrularını məhkəməyə verdikdə təkcə özləri 
haray-həşir salmırlar. Həm də özgə xalqdan 

olan səfeh, yaxud satılmış admları da hay-
küy qoparmağa məcbur edirlər”. Erməni 
xislətinə yaxından bələd olan rus tədqiqatçısı 
Vasili Veliçko bu sözləri “Qafqaz” əsərində 
yazıb.

Hayların beyinlərində, sanki, yalan kər-
piclərindən hörülmüş “piramidalar” ucalır. 
Bütün müstəvilərdə, hər fürsətdə yalan da-
nışmaq, ehtirasları coşdurmaq, )emidanın 
gözlərini pərdələmək və Azərbaycanı Ermə-
nistan üzərinə “böyük hücuma hazırlaşmaq-
da” ittiham etmək. Rəsmi İrəvanın və ona 
“ideoloji hazırlıq kursları” keçən “kollektiv 
Qərb”in menyusunda belə “taktiki hücum 

metodları” kifayət qədərdir. Ermənistanı özü-
nün Cənubi Qafqazdakı “maşasına” çevirən 
haypərəst-xaçpərəst düşərgə “fəaliyyət pla-
nı”na uyğun şəkildə, vaxtaşırı Paşinyanı bu 
metodlarla silahlandırır. Misal üçün, keçən 
ilin yayında  Paşinyanın növbəti dəfə “yazıq 
və əzabkeş” obrazına girərək Azərbayca-
na qarşı böhtanlar səsləndirməyə, dünyanın 
“fağır ermənilərə” yazığı gəlməsini təmin 
etməyə yönəlik cəhdlərini unutmamışıq. Bu, 
onun imkanından yararlandığı ilk və sonuncu 
tribuna, yaxud istinad nöqtəsi deyildi. 

(ardı 3-cü səhifədə)

Suriyanın gələcəyi  
necə formalaşacaq"

33 il əvvəl Naxçıvan MR Ali Məclisi
'ün\a $zΩrEa\FanOıOarının +ΩmrΩ\OiN *ünü KaTTında TΩrar TΩEXO eWdi

Son yarım əsrlik tariximizin hansı səhifəsinə nəzər salsaq, orada ulu 
öndər Heydər Əliyevin adı,  əməli ilə bağlı olan faktlar və hadisələrlə 
rastlaşırıq. Bu arqumentimizi əlli milyonluq xalqımızın 15 gündən sonra 
otuz üçüncü dəfə bayram edəcəyi Dünya Azərbaycanlılarının Həmrəylik 
Gününün tarixçəsinə nəzər salmaqla da əsaslandıra bilərik.  
=aman sübut edir ki, Heydər Əliyev bü-

tün ictimai-siyasi fəaliyyəti ilə öndə olmuş, 
öz təklif və təşəbbüslərinin həyata keçiril-
məsini təmin etmişdir. Xatırladaq ki, onun 
ideya, layihə, plan, təklif və təşəbbüslərinin 
hamısı daim milli dövlətçilik baxımından 

əhəmiyyətli olub. Bu qısa yazıda onun an-
caq Naxçıvan Muxtar Respublikasına rəh-
bərlik etdiyi müddətdə atdığı bəzi addım-
ların ictimai-siyasi baxımdan əhəmiyyətini 
yada salmaq istəyirik. 

(ardı 2-ci səhifədə)

Talelərinə əbədi qonşuluq  
yazılmış 2 sənətkar

Səhifə  �

(əvvəli 1-ci səhifədə)

Məlum olduğu kimi, Ümummilli lide-
rimiz 1991-ci il sentyabrın 3-də  Naxçı-
van MR Ali Məclisinin Sədri seçilmişdi. 
Bundan cəmi 4 gün sonra – sentyabrın 
7-də Naxçıvan Dövlət Müdafiə Komitəsi 
yaradılmışdı. Həmin qətiyyətin davamı 
olaraq,  “Naxçıvan MR-də yerləşən Silahlı 
Qüvvələrin hissələrinin statusu haqqında” 
Ⱥli Məclisin 1991-ci il oktyabrın 26-da 
qəbul etdiyi qərar xüsusi önəm kəsb edir-
di. Bu  qərarın  icrası nəticəsində keçmiş 
sovet ordusu hissələrinin muxtar respubli-
kadan çıxarılması, həmin orduya məxsus 
silah-sursatın isə Naxçıvanda saxlanılması 
Ulu öndərin muxtar respublikanın erməni 
hərbi təcavüzündən qorunması uğrunda 
mühüm addımlarından biri olmuşdu.

1991-ci il dekabrın 16-da Ümummilli 
lider Heydər Əliyevin birbaşa təklifi ilə 
Naxçıvan pɚrlamentinin qəbul etdiyi “31 
dekabr Dünya Azərbaycan Türklərinin 
Həmrəylik və Birlik Günü haqqında” qə-
rarla 1989-cu il dekabr ayının son günlə-
rində baş vermiş “Sərhəd hərəkatı” tarixi-
mizin daş yaddaşına bayram günü kimi 
həkk edildi və artıq dünyadakı 50 milyon-
luq Azərbaycan xalqının böyük məmnun-
luğuna səbəb oldu. 

Xatırladaq ki, muxtar respublika üçün 
çox çətin və mürəkkəb dövr  olan 1992-
ci ildə  Ali Məclisin Sədri Heydər Əliyev 
Naxçıvanın müdafiəsi, sosial-iqtisadi və 
ictimai-siyasi vəziyyətinin yaxşılaşdırıl-
ması sahəsində bir sıra mühüm addımlar 
atmışdı. Onun qonşu Türkiyə və İrana 
səfərləri zamanı imzalanan iqtisadi-mədəni 
əməkdaşlıq barədə protokollar, Naxçıvan-
la Türkiyə arasında “Ümid körpüsü”nün 
(1992-ci il, 28 may) açılması, iki qardaş 
ölkə arasında əlaqələrin uzun illərdən 
sonra bərpa edilməsi sonrakı mərhələdə 
Naxçıvanın yalnız iqtisadi həyatında deyil, 
həmçinin siyasi həyatında da müstəsna rol 
oynamışdır.

Tarixçilər yazırlar ki, ermənilərin mux-
tar respublikaya təcavüzünün genişləndiyi 
1992-ci ilin may ayında Naxçıvan MR Ali 
Məclisinin Sədri Heydər Əliyevin qardaş 
Türkiyə Cümhuriyyəti rəhbərliyi ilə qur-
duğu uğurlu münasibətlər və məqsədyönlü 
diplomatik mübarizəsi nəticəsində dün-
yanın 57 dövləti Ermənistanın Naxçıvana 
təcavüzünü qətiyyətlə pislədi. Bu mühüm 
siyasi gedişlər Heydər Əliyevin əsl xilas-
karlıq missiyasının əsas faktlarından biri  
idi.

O ki qaldı Naxçıvan Muxtar Respub-
likası Ali Məclisinin “31 dekabr Dünya 
Azərbaycan Türklərinin Həmrəylik və 
Birlik Günü haqqında”  qərarına, xatır-
ladaq ki, həmin sənədin preambulasında 
milli tariximizin son iki əsrlik faciələrinin 
əksər detalları xatırladılırdı. Qeyd edilirdi 
ki, uzun əsrlik tarixə malik olan Azərbay-
can türkləri öz inkişafının müxtəlif mər-
hələlərində dəfələrlə xarici istilaya məruz 
qalmış, onun ərazisi zəbt edilmiş və parça-

lanmış, dövlət müstəqilliyi və istiqlaliyyəti 
əlindən alınmışdır. Gülüstan (1813-cü il) 
və Türkmənçay (1828-ci il) müqavilələri 
ilə Azərbaycan türkləri və onun tarixi əra-
zisi bir daha parçalanaraq, Rusiya ilə İran 
dövlətləri arasında mənafe dairələrinə bö-
lünmüşdür.

Xüsusilə vurğulanırdı ki, Sovet imperi-
yası tərkibinə qatıldığı 70 il ərzində Azər-
baycana qarşı müstəmləkəçilik siyasəti ye-
ridilmiş, Azərbaycan türkləri təqiblərə və 
kütləvi cəza tədbirlərinə məruz qalmışlar. 
İmperiya siyasəti dünya türklərini bir-bi-
rindən təcrid etmək məqsədilə pantürkizm 
məfhumunu Şərq aləmində təhlükəli bir 
ideya kimi qələmə verərək, dünya türkləri-
ni və ɨ cümlədən Sovetlər İttifaqında yaşa-
yan türklərin arasında əlaqələrin məhdud-
laşmasına, kəsilməsinə cəhd göstərmişdi. 
Bu siyasətin təzahürü kimi qanunsuz çə-
kilən sərhəd çəpərləri Azərbaycan türk-
lərini ikiyə parçaladı. Bütün bunlara bax-
mayaraq, Azərbaycan türkləri milli dövlət 
quruculuğu, milli və mənəvi bütövlük, 
müstəqillik uğrunda mübarizəni davam et-
dirmişlər.

Kreml rəhbərliyinin SSRİ-nin son 
dövrlərində yeritdiyi milli ayrı-seçkilik 
siyasətinə, Azərbaycanda başlanan xalq 
azadlıq hərəkatına, azadlıq hərəkatı fəalla-
rının Moskva tərəfindən cəzalandırılması-
na, 1988-1989-cu il hadisələrinə, 1990-cı 
ilin 20 Yanvar soyqırımına  xüsusi qiymət 
verilən həmin preambulada göstərilirdi ki, 
qonşu ölkələrin, dünyanın müxtəlif yer-
lərində yaşayan Azərbaycan türklərinin, 
ümumən türk dünyasının 1989-cu ildəki 
“sərhəd hərəkatı”na  parçalanmış xalqla-
rın təbii birləşmə meyli kimi baxması və 
müdafıə etməsi,  ölkədə və dünyada gedən 
demokratik proseslər mövqeyindən qiy-
mətləndirməsi xalqımıza qarşı yönəldilmiş 
mürtəce təbliğatın qarşısını qismən aldı: 

“1990-cı ilin noyabr ayının 3-də Tür-
kiyədə keçirilən Birinci Millətlərarası 
Azərbaycan türk dərnəkləri qurultayı isə 
Naxçıvan Muxtar Respublikasından baş-
lanmış sərhəd hərəkatının real nəticəsi 
kimi milli birlik və həmrəylik yolunda 
atılan mühüm addım oldu. Noyabr ayının 
5-də qurultayın qəbul etdiyi qərarda 31 
dekabr gününün hər il geniş qeyd edilməsi 
zərurəti irəli sürüldü”.

Sənəddə oxuyuruq� “Bütün bunlara 
istinad edən Naxçıvan Muxtar Respubli-
kasının Ali Məclisi qərara alır�

1. 31 dekabr Dünya Azərbaycan 
Türklərinin Həmrəylik və Birlik Günü 
elan olunsun və hər il bayram edilsin. 
Həmin gün Naxçıvan Muxtar Respubli-
kası ərazisində iş günü hesab edilməsin.

2. 31 dekabr Dünya Azərbaycan 
Türklərinin Həmrəylik və Birlik Günü 
kimi bütün Azərbaycan Respublikasın-
da rəsmi qeyd edilməsi üçün qanunveri-
cilik təşəbbüsü qaydasında Azərbaycan 
Respublikası Ali Sovetinə təklif veril-
sin«”

Ulu öndər Heydər Əliyevin 1991-ci il 
dekabrın 16-da imzaladığı beş bəndlik bu 
tarixi sənədin sonunda xüsusi olaraq qeyd 
edilirdi ki, “Bu qərarın dünya Azərbaycan 
türklərinə çatdırılması təmin edilsin”. 

Bəli, həmin qərarın dünyanın hər ye-
rindəki soydaşlarımıza çatdırılması tə-
min edildi, sonra dövlət müstəqilliyimizi 
bərpa etdik, qüdrətli Azərbaycan Ordusu 
yaratdıq, düşmən tapdağında olan ərazilə-
rimizin yağı əsarətindən azad edilməsinə 
nail olduq, suverenliyimizi əbədiləşdirdik, 
Azərbaycanın regionun və dünyanın əsas 
aktorlarından birinə çevirdik və… Ulu 
öndərin bütün vəsiyyətlərini, ideyallarını 
reallaşdırdıq. 

İttifaq Mİ5=Ə%ƏYLİ 

Gürcüstanın yeni seçilmiş Prezidenti 
=ati-aliləri cənab Mixeil Kavelaşviliyə

Hörmətli cənab .avelaşvili!
Gürcüstanın Prezidenti vəzifəsinə se-

çilməyiniz münasibətilə Sizi ürəkdən təb-
rik edirəm.

Azərbaycan-Gürcüstan əlaqələri ta-
rixən dostluq və mehriban qonşuluq şə-
raitində yaşamış, bir-birinə daim dəstək 
olmuş xalqlarımızın iradəsindən qaynaq-
lanır. Belə möhkəm təməllər üzərində qu-
rulmuş, qarşılıqlı hörmət və etimada əsas-
lanan ikitərəfli münasibətlərimizin bu gün 
hərtərəfli və müvə൵əqiyyətlə inkişaf etmə-
si bizi sevindirir. 

İnanıram ki, ölkələrimizin və xalqla-
rımızın rifahı, regionumuzun sabitliyi və 
təhlükəsizliyinin təmin olunması, iqtisadi 

potensialının reallaşdırılması naminə döv-
lətlərarası əlaqələrimizin və strateji tərəf-
daşlığımızın daha da möhkəmləndirilməsi 
və genişləndirilməsi istiqamətində birgə 
səylər göstərəcəyik.

Sizə möhkəm cansağlığı, xoşbəxtlik, 
dost Gürcüstan xalqının firavanlığı naminə 
qarşıdakı məsul fəaliyyətinizdə uğurlar ar-
zulayıram. 

Hörmətlə,  

İlKam ƏLİYEV, 
 Azərbaycan 5espublikasının 

3rezidenti
Bakı şəhəri, 14 dekabr 2024-cü il

Hikmət Hacıyev Türkiyədə 
görüşlər keçirdi

Azərbaycan Prezidentinin köməkçisi – Prezident Administrasiyasının 
Xarici siyasət məsələləri şöbəsinin müdiri Hikmət Hacıyev Türkiyə 
Prezident Administrasiyasının .ommunikasiya İdarəsinin rəhbəri 
)əxrəddin Altun və Prezidentin xarici siyasət və təhlükəsizlik məsələləri 
üzrə müşaviri Akif Çağatay .ılıçla Yaxın ùərq və Cənubi 4afqazdakı 
vəziyyəti müzakirə edib.

Bu barədə Prezidentin köməkçisi “X” 
hesabında yazıb.

“Qardaş Türkiyəyə səfərim əsnasında 
dəyərli qardaşlarım )əxrəddin Altun və 
Akif Çağatay ilə həmişə olduğu kimi səmi-
mi və məzmunlu görüşlər keçirdim. Yaxın 

Şərq və Cənubi Qafqazdakı vəziyyəti mü-
zakirə etdik, müttəfiqlik xarakteri daşıyan 
ikitərəfli əlaqələrimizi nəzərdən keçirdik”, 
– H.Hacıyev qeyd edib.

X Q

Hərbi attaşelərlə görüş 
Müdafiə Nazirliyinin Beynəlxalq Hərbi Əməkdaşlıq İdarəsində xarici 

dövlətlərin Azərbaycanda akkreditə olunmuş hərbi attaşeləri ilə cari ilin 
yekununa dair toplantı keçirilib.

Müdafiə Nazirliyindən verilən məlu-
mata görə, toplantıda xarici dövlətlərin 
Azərbaycanda akkreditə olunmuş 34 nü-
mayəndəsi iştirak edib.

Beynəlxalq Hərbi Əməkdaşlıq İdarə-
sinin rəisi polkovnik Elçin Abdullayev 44 
günlük Vətən müharibəsində qazanılan 
qələbədən danışaraq bildirib ki, Azərbay-
can tarixi =əfər qazanaraq 30 illik işğalı 
sona çatdırdı, separatçı rejimə son qoydu 

və  Cənubi Qafqaz regionunun təhlükəsiz-
liyi təmin edilib.

Toplantıda 2024-cü il ərzində ölkə-
mizdə hərbi əməkdaşlıq çərçivəsində gö-
rülən işlərdən danışılıb, o cümlədən at-
taşelərin ölkəmizin müxtəlif ərazilərinə 
etdikləri ziyarətlər barədə geniş məlumat 
verilib. 

X Q

Bakıda II İoann Pavelin şərəfinə 
katolik kilsəsi tikiləcək 

Azərbaycanda səfərdə olan Müqəddəs Taxt-Tacın Dövlətlər və 
Beynəlxalq Təşkilatlarla əlaqələr üzrə katibi arxiyepiskop Paul Riçard 
4allagerin iştirakı ilə  Prezident İlham Əliyevin tapşırığına əsasən 
Heydər Əliyev )ondunun dəstəyi və Bakı ùəhər İcra Hakimiyyətinin 
sifarişi ilə Müqəddəs ,, İoann Pavelin şərəfinə tikiləcək katolik kilsəsinin 
yerləşəcəyi ərazinin təqdisetmə mərasimi keçirilib.

Heydər Əliyev )ondunun Beynəlxalq 
əlaqələr departamentinin rəisi, Milli Məc-
lisin deputatı Soltan Məmmədov, Dini Qu-
rumlarla İş üzrə Dövlət Komitəsinin sədri 
Ramin Məmmədov, Katolik Kilsəsinin 
Apostol Prefekturasının yepiskopu Vladi-
mir )ekete, Müqəddəs Taxt-Tacın Azər-
baycan Respublikasındakı Apostol nunsisi 
Marek Solçinski, Azərbaycanın Müqəddəs 
Taxt-Tacda fövqəladə və səlahiyyətli səfiri 
İlqar Muxtarov və digər rəsmi şəxslərin də 
iştirak etdiyi mərasimdə arxiyepiskop Paul 
Riçard Qallager kilsənin layihəsi ilə tanış 
olub.

***
Azərbaycanda II İoann Pavelin şərə-

finə tikiləcək katolik kilsəsinin yerləşəcəyi 
ərazinin Müqəddəs Taxt-Tacın Dövlətlər 
və Beynəlxalq Təşkilatlarla əlaqələr üzrə 
katibi arxiyepiskop Paul Riçard Qallager 
tərəfindən təqdis edilməsi münasibətilə 

dünən Bakıda qəbul keçirilib.
Mərasimdə çıxış edən Azərbaycanın 

xarici işlər nazirinin müavini )ariz Rza-
yev bildirib ki, dostluq və sıx əməkdaşlığa 
əsaslanan Azərbaycan-Müqəddəs Taxt-Tac 
əlaqələri müsbət məcrada inkişaf edir. O, 
1997-ci ildə Ulu öndər Heydər Əliyevin 
və 2005-ci ildən etibarən Prezident İlham  
Əliyevin Vatikana, 2002-ci ildə Roma Pa-
pası II İoann Pavelin, 2016-cı ildə isə Roma 
Papası )ransiskin Azərbaycana səfərlərini 
xatırladıb, bu səfərlərin iki ölkə arasındakı 
əlaqələrin indiki səviyyəyə yüksəlməsinə 
böyük təkan verdiyini vurğulayıb. 

Paul Riçard Qallager Bakıda kato-
lik kilsəsinin tikintisi üçün ərazi ayırdı-
ğına görə Azərbaycan Prezidenti İlham  
Əliyevə, həmçinin Heydər Əliyev )ondu-
na dərin minnətdarlığını bildirib.

X Q

Təqvim yada salır

)HN qarşıya qoyulan vəzifələrin 
öhdəsindən uğurla gəlir

Prezident İlham Əliyevin 2005-ci il 1� dekabr 
tarixli sərəncamı ilə yaradılan )övqəladə Hallar 
Nazirliyi ()HN) qarşısına ölkədə təbii və texnogen 
xarakterli fövqəladə halların vaxtında aşkarlanaraq 
xəbərdar edilməsi, nəticələrin çevik və səmərəli 
şəkildə aradan qaldırılması kimi mühüm vəzifə 
qoyulub. Dövlətimizin başçısının 200�-cı il � 
dekabr tarixli sərəncamı ilə hər il dekabrın 1�-sı isə 
ölkəmizdə )HN işçilərinin peşə bayramı günü kimi 
qeyd edilməsi qərara alınıb. 

)əaliyyət göstərdiyi ötən illər 
ərzində nazirlik fövqəladə hal-
lar sahəsində etibarlı şəbəkənin 
yaradılması, əhalinin və ərazilə-
rin təbii və texnogen hallardan, 
mümkün terror hadisələrindən 
qorunması, yanğın və su höv-
zələrində, sənayedə, dağ-mədən 
işlərində, habelə digər sahələrdə 
əhalinin təhlükəsizliyinin təmin 
edilməsi istiqamətində üzərinə 
düşən bütün vəzifələrin icrası ilə 
bağlı genişmiqyaslı tədbirlər hə-
yata keçirib.

Dövlət başçısının xüsusi 
diqqət və qayğısı nəticəsində 
)HN maddi-texniki cəhətdən 
hərtərəfli şəkildə təmin edilərək 
mobil quruma çevrilib. Nazirli-
yin bütün qurumlarının texnika 
parkı dünyada mövcud ən müa-
sir müxtəlif təyinatlı maşın və 
mexanizmlərlə zənginləşdirilib, 
informasiya texnologiyaları in-
frastrukturunun yaradılması və 
inkişafı, elektron xidmətlərin 
təşkili, eləcə də respublikada baş 
vermiş təbii-texnogen hadisələ-
rin statistikasının aparılması is-

tiqamətində müvafiq layihələr 
gerçəkləşdirilib.  

)HN-in əməkdaşlarının peşə 
hazırlığının artırılması daim 
diqqət mərkəzində saxlanılıb. 
Belə ki, bir sıra ölkələrin mü-
vafiq ali təhsil ocaqları ilə bağ-
lanan müqavilələr əsasında na-
zirliyin işçilərinin həmin təhsil 
müəssisələrində müasir biliklərə 
yiyələnmələrinə xüsusi önəm 
verilib. Bununla yanaşı, Azər-
baycan Prezidentinin imzaladığı 
müvafiq sərəncamla 2008-ci ildə 
nazirliyin Akademiyası yaradılıb.

)HN yarandığı ilk gündən 
beynəlxalq əməkdaşlığı və tərəf-
daşlığı fəaliyyətinin əsas prin-
siplərindən biri kimi müəyyən-
ləşdirib. Qurum  xarici ölkələrin 
aidiyyəti dövlət qurumları və 
nüfuzlu beynəlxalq təşkilatla-
rı ilə qarşılıqlı əlaqələri inkişaf 
etdirib.

Beynəlxalq əməkdaşlığını 
da durmadan genişləndirən )HN 
Azərbaycan Prezidentinin tapşı-
rığı ilə bir neçə ölkəyə humani-
tar yardımlar çatdırıb. Bundan 

başqa, )HN-in xilasetmə dəstələ-
ri İsrail, Gürcüstan və Türkiyədə 
meşə yanğınlarının söndürülmə-
sində fəal iştirak ediblər. Nazir-
liyin şəxsi heyətinin peşəkarlığı-
nın və digər ölkələrdə baş verən 
fövqəladə hadisələrin qarşısının 
alınmasında göstərdiyi yüksək 
çeviklik və fədakarlığın ən bariz 
nümunəsi qardaş Türkiyədə baş 
vermiş meşə yanğınlarının sön-
dürülməsi olub. 

İkinci Qarabağ müharibəsi 
dövründə )HN-in strukturları 
Ali Baş Komandan İlham Əliye-
vin ətrafında sıx birləşərək şanlı 
=əfərin qazanılmasına töhfələri-
ni veriblər. Nazirliyin qüvvələri 
düşmən tərəfindən ağır artille-
riya qurğularından və raketlər-
dən atəşə məruz qalan yaşayış 
məntəqələrinin yanğından müha-
fizəsində və xilasetmə işlərində 
fədakarlıq nümayiş etdiriblər.

)HN-in qüvvə və vasitələri 
ilk günlərdən işğaldan azad olun-

muş ərazilərdə minatəmizləmə 
işlərinə fəal şəkildə cəlb ediliblər. 
Nazirliyin Xüsusi Riskli Xilaset-
mə Xidmətinin istehkam qrupları 
2021-ci ilin yanvarından Ağdam 
və )üzulidə minatəmizləmə əmə-
liyyatları aparır. Minaaxtarma 
işlərinin keyfiyyətinin yüksəldil-
məsi və sürətləndirilməsi məqsə-
dilə dislokasiya məntəqəsi Bər-
dədə olmaqla nazirliyin Xüsusi 
Riskli Xilasetmə Xidmətinin ən 
müasir texnika və avadanlıqlarla 
komplektləşdirilən “N” saylı hər-
bi hissəsi yaradılıb. 

Beləliklə, nazirliyin əmək-
daşlarının fədakarlıq və peşə-
karlıq örnəkləri qurumun şəxsi 
heyətinin ölkə rəhbərliyinin 
qarşıya qoyduğu vəzifələri daha 
yüksək keyfiyyətlə, operativ və 
sədaqətlə icra etməyə hər an ha-
zırdır.

V�%İNYA7OĞLU 
X Q

1� dekabr )HN İşçilərinin Peşə Bayramı Günüdür


